
TƏDQİQATIN MƏZMUNU 

İşin adı 
Trombositlərlə zəngin plazmanın endokrin sisteminə təsirinin 
patogenezinin araşdırılması 

Problem Endokrin sistemi xəstəliklərinin patogenezinin araşdırılması 

Məqsəd 
Trombositlərlə zəngin plazmanı orqanizmə yeritməklə 
yumurtalığın kompensator funksiyasının artırma effektinin 
yüksəldilməsi və onun patogenezinin araşdırılması 

Obyekt və müdaxilələr 
(xəstə qrupları və 

prosedurlar) 

Şinşilla cinsinə mənsub olan dovşanlardan götürülmüş 
yumurtalıq, tireoid və hipofiz vəziləri, qan. 

Əsas qiymətləndirmə 
kriteriyaları və onların 

ölçmə metodları 

qanda hormonların təyini, yumurtalığın, hipofiz və qalxanabənzər 
vəzilərin strukturunda baş vermiş dəyişikliklər 

Açar sözlər 
Trombositlər, plazma, yumurtalıqlar, qalxanabənzər vəz, hipofiz 
vəzi 

Obyektinə görə işin 
növü 

Eksperimental tədqiqatlar 

Məqsədinə görə işin 
növü 

Elmi-nəzəri 

Klinik tədqiqatın 
modeli 

Yoxdur 

Obyekt-xəstələr 
(material) 

Şinşilla cinsinə mənsub olan dovşanlar 

Daxil etmə 
kriteriyaları 

Yaşı, çəkisi, fiziki vəziyyəti 

Çıxarma kriteriyaları Normativə uyğun olmaması 

Randomizasiya üsulu 4 qrup 

Müdaxilənin növü 

Eksperimental tədqiqat. Qandan trombositlərlə zənginləşdirilmiş 
plazmanın alınması, yumurtalıqların, qalxanabənzər və hipofiz 
vəzin çıxarılması və onların strukturunda baş vermiş 
dəyişikliklərin öyrənilməsi 



Müdaxilənin 
açıqlanması 

Trombositlərlə zənginləşdirilmiş plazma hal-hazırda orqanizmin 
stimullaşdırıcı və üzvün kompensator imkanlarının yüksəldilməsi 
məqsədi ilə bir sıra patologiyaların müalicəsində müvəffəqiyyətlə 
istifadə edilir. Tədqiqat zamanı onun bu xüsusiyyəti patofizioloji 
baxımdan açıqlanacaqdır.Öncə trombositlərlə zənginləşdirilimiş 
plazmanın hansı hissəsinin daha effektli olmasının öyrənilməsi 
nəzərdə tutulmuşdur.Bu məqsədlə plazma sentrifuqadan keçirilmiş 
sınaq şüşəsinin üst, orta və alt qatlarından nümunə kimi götürülüb 
təcrübə heyvanının yumurtalığına yeridiləcəkdir. 3 qrupda aparılacaq 
təcrübələrdə plazmanın hansı hissəsinin (qatının) yumurtalığın 
kompensator imkanlarını daha çox yüksəldilməsi müəyyən 
ediləcəkdir. Daha sonra trombositlərlə zənginləşdirilmiş plazmanın 
seçilmiş fraksiyasının qalxanvari və hipofiz vəzin funksiyasına təsiri 
öyrəniləcəkdir. Əldə olunmuş nəticələrin patogenezini 
aydınlaşdırmaq məqsədi ilə qanda ümumi zülalın, albumin və 
qlobulinin miqdarı təyin ediləcəkdir.Eyni zamanda adları çəkilən 
üzvlərin strukturunda baş verəcək dəyişikliklərin öyrənilməsi də 
nəzərdə tutulmuşdur. 

Statistik və riyazi 
işləmələr 

Parametrik və qeyri-parametrik üsullarla 

Aktuallığı 

Trombositlərlə zənginləşdirilmiş plazma bu gün tibbi praktikada geniş 
istifadə olunan müalicə vasitəsidir. Gec sağalan yaraların (1), uroloji 
xəstəliklərin (2,3), yumurtalıqların disfunksiyasının müalicəsində (4,5) 
trombositlərlə zənginləşdirilmiş plazma effektiv təsirə malik dərman 
vasitəsi kimi işlədilir.Son illərin tədqiqatları trombositlərlə 
zənginləşdirilmiş plazmadan istifadə sferasını daha da 
genişləndirmişdir (6).Bu gün artıq sümüyün regenerasiyasının 
sürətləndirilməsində , xoraların sağaldılmasında , transplant 
tutarlığının təmin edilməsində trombositlərlə zənginləşdirilmiş 
plazma əvəzsiz rol oynayır (7,8,9). Son onillikdə yumurtalıqların 
ehtiyat imkanlarının yüksəldilməsində trombositlərlə 
zənginləşdirilmiş plazmadan geniş surətdə istifadə edilir (10,11,12). 
Müəyyən olunmuşdur ki, orqanizmə trombositlərlə zənginləşdirilmiş 
plazmanın yeridilməsi maddələr mübadiləsinin, toxumaların 
regenerasiya və kompensator funksiyasını gücləndirir (13,14,15). 
Lakin hələ də trombositlərlə zənginləşdirilmiş plazmanın 
yumurtalıqların ehtiyat imkanlarının yüksəldilməsinin patogenezi 
sona qədər öyrənilməmişdir. 

 



Vəzifələr 

 Trombositlərlə zəngin plazmanın üst, orta və aşağı 
qatının yumurtalıqların hormonal sisteminə təsir 
effektinin müəyyən edilməsi  

 Trombositlərlə zənginləşdirilmiş plazmanın qaraciyərin 
zülal funksiyasına təsirinin müəyyən edilməsi 

 Trombositlərlə zənginləşdirilmiş plazmanın qalxanvari 
vəziyə təsirinin araşdırılması 

 Trombositlərlə zənginləşdirilmiş plazmanın hipofiz 
vəziyə təsirinin öyrənilməsi 

 Trombositlərlə zənginləşdirilmiş plazmanın orqanizmin 
kompensator funksiyalarına təsirinin patogenezinin 
araşdırılması 

Orijinallığı (yeniliyi) 

Tədqiqat işinin nəticələri trombositlərlə zənginləşdirilmiş 
plazmanın yumurtalıqların ehtiyat imkanlarının yüksəldilməsi 
xüsusiyyəti aşağıdakı patofizioloji mexanizm əsasında yerinə 
yetirilməsinin açıqlanması gözlənilir: 

 Qaraciyərin zülal sintezedici funksiyasını 
fəallaşdırmaqla 

 Hipofizin energetik resurslarını zənginləşdirməklə 

 Tiroid vəzi hormonlarını stimullaşdırmaqla 

Gözlənilən nəticələr və 
onların elmi-praktiki 

əhəmiyyəti 

Araşdırılan elmi-tədqiqat işlərinin nəticələri trombositlərlə 
zəngin plazmanın yumurtalıqların ehtiyat imkanlarına təsir 
mexanizmini açıqlayacaq və onun əsasında yumurtalıqların 
ehtiyat imkanlarının artırılması üçün daha səmərəli müalicə 
kompleksinin  hazırlanmasına imkan yaradılacaqdır. 

Maddi və texniki 
imkanlar 

Tədqiqatın yerinə yetirilməsi üçün lazım olan texniki 
avadanlıqlar Azərbaycan Tibb Universitetinin Elmi Tədqiqat 
Mərkəzində vardır 

İşin mərhələləri 

May 2021-ci il.  
1. Ədəbiyyat materiallarının toplanması 
2. Ədəbiyyat icmalı fəslinin yazılması. 
3. Ədəbiyyat mənbəyindən toplanmış məlumat əsasında 2 
məqalə hazırlamalı 
4. Eksperimentlərin aparılması 
 



2022-ci il. 
1. Eksperimentlərin yekunlaşdırılması 
2. Alınmış nəticələrin təhlili və statistikası 
3. Alınan nəticələr əsasında 2 tezis və 3 məqalə yazmalı 
4. Dissertasiyanın II fəslini yazmalı 
 
2023-cü il. 
1. Alınmış nəticələrə dair 2 məqalə hazırlamalı 
2. Dissertasiyannı tamamlamalı 
3. Avtoreferat yazmalı 
4. Dissertasiyanın müdafiyə şurasına təqdim edilməsi. 

